
Hodidin’ny lohahevitra 

Ao anatin'ny vanim-potoanan'ny fanatontoloana, miatrika fanamby goavana ireo fiarahamonina 
maneran-tany mifandray. Ny fitomboan'ny fifamatorana eo amin'ny kolontsainy sy ny firenena 
dia miteraka fivoarana saro-takarina eo amin’ny filàn’ny olombelona, izay ananan’ny sehatra 
samihafa, indrindra ny fanabeazana, andraikitra. Io fanamby voalaza io dia mitaky 
fisaintsainana manadihady ny toeran'ny taranja maro toy ny antrôpôlôjia (Anderson-Levitt K. 
M., 2006) manoloana ny fivoarana amin'ny endriny samihafa: fiteny, kolontsaina, zavakanto, 
sns. Fantatra rahateo fa “ny fampandrosoana (…) dia tsy inona fa ny fitambaran'ny hetsika isan-
karazany izay tanterahina eo anivon’ireo” (Olivier De Sardan, 2001). Tena vaindohan-
draharaha ankehitriny ny fampifanarahana ny zava-misy iainana amin’ny tontolon-kolontsaina 
marolafy. 

Noho izany, ity fikaonandoha ity dia mandinika ny fomba ahafahan'ny antrôpôlôjia 
mampivoatra ny fahalalana momba ny fivoaran'ny fikarohana eo amin’ny fiarahamonina, 
haiteny, fanabeazana ary siantifika amin'ireo sehatra samihafa mifandray aminy. Ny tanjona 
ankapobeny dia ny handray anjara amin'ny fampivoarana ny fikarohana momba ny antrôpôlôjia 
sy ny taranja mifandraika aminy : ny siansa momba ny olombelona sy ny fiarahamonina, ny 
siansan’ny fanabeazana, ny siansa momba ny fiteny, ny siansa marina, sns. Ny petrakolana dia 
ny hahafantarana hoe hatraiza ny fiantraikan’ny fandrosoana amin'ireo mpisehatra eny ifotony, 
ary manahoana ny tena fiheveran’izy ireo sy ny tanjony izay mifamatotra amin’izany asa 
fampandrosoana tanterahiny izany. 

Andrasana araka izany ny hevi-baovao mba hanampy tsy amin’ny fanavaozana ny fikarohana 
ihany, fa amin’ny fandraisana fanapahan-kevitra mifandraika amin’ny fifandimbiasan’ny 
politikam-panjakana : eo amin’ny lafiny fahasalamana, vakoka, nomerika, fanabeazana (ny 
fifandraisan’izany  amin’ny fiaraha-monina sy ny kolontsaina malagasy ary amin’ny zavatra   
andrasan’ny mpianatra samihafa fiaviana sns.). Raha fintinina dia kendrena ny hampiasana 
haifandinika mampiaty ireo fiheverana samihafa misy eo anivon’ny fanatontoloana. 

Tezan-kevitra sivy no hodinihina mandritra izany fikaonandoha izany : 

Tezankevitra 1 : Antrôpôlôjia momba ny fanabeazana, ny pedagôjia ary didaktikan’ireo 
taranja 
 
Amin'ireo trangan-javatra dinihin'ny antrôpôlôjian’ny fanabeazana, ny velakevitra dia azo 
aompana amin’ny: 

- ny fampitana fahalalana ivelan'ny sehatry ny fampianarana mahazatra 
- ny fifanohinan-kolontsaina amin'ny maha-fananganana hevitra vaovao azy eo amin’ny 

fiarahamonina, vokatry ny fifandraisana misy eo amin'ireo kolontsaina samihafa, 
miaraka amin'ny hevitra voiziny avy : ny fifangaroana aterak’izany, ny fanajana ny 
kolontsain'ireo mpiantsehatra samihafa mihaona ao an-tsekoly : "mpampianatra-
mpianatra" - "mpianatra-mpianatra". 

Ireto koa misy fanontaniana samihafa azo dinihina momba ity tezan-kevitra ity :  
- Inona avy ireo vokatra miabo na miiba ary ny sakana mifandray amin'ny pedagôjian’ny 

fifanohinan-kolontsaina? 
- Amin'ny maha siansan’ny fiarahamonina ny didaktikan’ireo taranja (literera na 

siantifika), izay tsy misaraka amin’ny didaktikan’ny teny sy ny kolontsaina, dia teraka 
ireo olana epistemôlôjika manokana hoe ahoana no fomba fanorenana sy 
fampivezivezena ny fahalalana manoloana hodidina samihafa ara-jeôgrafika sy ara-
piarahamonina ary kolontsaina? 

 
Tezankevitra 2 : Antrôpôlôjia nomerika sy fahalalana nomerika  
 
Ity sehatra ity dia manan-danja indrindra amin'izay tontolo itazoman’ny nomerika anjara 
toerana lehibe amin'ny fampitana fahalalana sy ny fampivoarana ny kolontsaina. 

- Ahoana no fiantraikan'ny teknôlôjia vaovao sy ny fampahalalana ny nomerika amin'ny 
fiaraha-monina ankehitriny?  

- Ahoana no fomba ahafahan'ny teknôlôjia mamolavola ny soatoavintsika, ny fenitra ara-
tsosialy ary ny fomba fifandraisantsika? 

 
Tezankevitra 3 : Etinô-matematika 
 
Ny etinô-matematika dia zana-taranja mandinika ny fampiharana matematika eo amin'ny 
kolontsain'olombelona samihafa. Izy io dia mifototra amin'ny hevitra hoe tsy siansa tokana ny 
matematika, fa miseho amin'ny endrika isan-karazany, mifanaraka amin'ny tontolom-
piarahamonina, kolontsaina ary jeôgrafika misy ny mponina mampihatra izany. Io zana-taranja 
io dia mandinika ny fomba iheveran'ny vondrom-piarahamonin’ny olombelona ireo 
voankevitra samihafa toy ny isa, ny habaka, ny fifandraisana, na teknika fandrefesana sy 
kajikajy, izay matetika tsy mitovy amin'ny matematika tandrefana mahazatra.  

Ny velakevitra mifandraika amin'io sehatra io dia afaka mifandray amin'izay fomba amam-
panao mifamatotra amin'ny tranga malagasy :  

- fandalinana ny sikidy  
- fandalinana ny efamira majika voalaza amin’ny Sorabe 
- fanadihadiana ny kilalaon-tsaina nentim-paharazana toy ny fanorona  
- fandinihana ny literatiora am-bava – ny tanisa toy ny hoe: isa ny amontana, ny 

ankamantatra, sns.  
-  fianarana ny tetiandro 
- fandalinana ny fanorenana jeômetrika momba ny zavakanto nentim-paharazana 

zafimaniry sy betsileo, sns. 

Ny fandalinana voalaza eo ambony dia ahafahana mamaly ireto fanontaniana manaraka ireto: 
- Ahoana avy no iatrehana ireo tranga manokana ireo? 
- Inona avy ireo fahasahiranana sedraina amin’ny fanatanterahana izany? 
- Inona avy no fomba fanazavan’ny isam-poko an’izany eo amin'ny fanabeazana? 

(Fampifandraisana amin'ny foto-kevitra matematika nianarana tao an-dakilasy, sy ny ohatra 
ara-kolontsaina nalaina mivaingana tamin'ny fiainana andavanandro ; ny antony manosika sy 
ny fampidirana an-tsehatra ireo mpianatra avy amin'ny fiaviana samihafa). 
 
Tezan-kevitra 4: Antrôpôlôjia ara-pitsaboana na “ethnomédecine” 
 

Ny “ethnomédecine” dia sampana amin'ny antrôpôlôjia mandinika ny aretina ka mandalina ny 
finoana sy ny fanao rehetra mifandraika amin'ny aretina ao anatin'ny fiaraha-monina tsirairay. 
Mifantoka indrindra amin'ny fahalalana ara-pitsaboana miavaka ity sehatra ity. Tena liana 
amin'ny fiaraha-monina tsy tandrefana izy, izay matetika miompana tanteraka amin'ny finoana 
nentim-paharazana sy ny fomba amam-panao ara-kolontsaina mifandray amin’ny fiheverana 
ny aretina (Foster, G. M., & Anderson, B. G., 1978). Ny iray amin'ireo fanamby lehibe amin'ny 
antrôpôlôjian’ny fitsaboana dia ny adihevitra manodidina ny fifandonana eo amin'ny fahalalana 
ara-pitsaboana nentim-paharazana sy maoderina. Ity adihevitra ity dia miteraka fanakianana 
mikasika ny fomba ampiasain'ireo mpanasitrana nentim-paharazana na mifanipaka amin’ny 
fomba fitsaboana maoderina, ary koa ny fanontaniana momba ny maha-ara-dalàna ireo fomba 
fanao ireo araka ny fikarohana antrôpôlôjika. Ny fikarohana dia manasongadina olana manan-
danja maromaro amin'ny antrôpôlôjia mandinika ny fitsaboana, toy ny fifandraisana misy eo 
amin'ny antrôpôlôjia sy ny fahasalamam-bahoaka, ny fandalinana ny fitsaboana nentim-
paharazana ary ny fomba fanao toy ny famosaviana sy ny fandroahana demony, na ny 
antrôpôlôjia momba ny fitsaboana amin’ny tranga toy ny fitsaboana tena sy ny fampiasana ny 
fanafody nentim-paharazana. Ankoatra izany, ny sehatra toy ny etinôpsikatria dia mampivoatra 
ny famakafakana ny fomba iainan’ny fiaraha-monina samihafa ny fahasalamana ara-tsaina 
amin'ny alàlan'ny fanaony sy finoany manokana (Kleinman, A, 1980).  

Ny velakevitra mety anompanana ny adihevitra eto, dia ireo trangan-javatra mifandraika 
amin'ny tsy fitoviam-pijery eo amin'ny fahalalana ampiasaina amin’ny fitsaboana nentim-
paharazana sy fitsaboana maoderina : 

- Aiza ho aiza ny anjara toeran'ny etika eo amin’ny fampiasana ny fahalalana nentim-
paharazana ? (Fivoarana eo amin'ny fitsaboana tandrefana sy ny vondrom-
piarahamonina nentim-paharazana) 

- Inona avy ireo fanakianana hita teo amin’ny fampidirana ireo fitsaboana nentim-
paharazana na nanohitra ireo fanao maoderina, ary ny maha-ara-dalàna ireo fanao ireo 
ho toy ny fikarohan’ny antrôpôlôjia ? 

 
Tezan-kevitra : Antrôpôlôjia sy tantara 
 
Ny haifoko aman-tantara, sampana iraisam-pirenena, dia mikaroka momba ireo kolontsaina sy 
ireo fiaraha-monina taloha tamin'ny alalan'ny fampidirana ireo fomba fijery ara-poko. Liana 
manokana amin'ireo vondrom-piarahamonina izay matetika natao an-jorom-bala araka ny 
fitantarana nentim-paharazana izy, toy ny vazimba teratany, ary mikatsaka ny hanorina indray 
ny fomba fiainany, ny finoany ary ny fivoaran'izy ireo. Ity fomba fiasa ity dia tsy mifototra 
amin'ny tahirin-kevitra an-tsoratra ihany, fa amin'ny lovantsofina, ny lovantany arkeôlôjika ary  
ny tahirin-tsary. Ny mpikaroka dia manambatra ny firaketana an-tsoratra momba ny 
fanjanahantany na ny misionera miaraka amin'ny tadidivava, ny fombafomba amam-panao, ny 
zavakanto ary ny porofo arkeôlôjika mba hampahafantarana ny tantaran'ny olona. 

Ny fifanohinana eo amin'ny antrôpôlôjia sy ny tantara dia ahafahantsika mianatra, tsy ny 
kolontsaina ankehitriny ihany, fa ny fiovan'izy ireny koa ; nanaraka ny fivoaran’ny fotoana. Ny 
tantara dia manome fahalalana hampiasaina amin’ny antrôpôlôjia, izay ahafahantsika 
mandalina ny fanao taloha sy mahazo ny antony ankehitriny. Tena ilaina io fomba fiasa io 
amin'ny fikarohana momba ny fitohizana na ny fahatapahan'ny fomba sy kolontsaina nentim- 

paharazana, ary manome fahatakarana misimisy kokoa io momba ny fivoaran'ny 
fiarahamonin'olombelona.  

Ao anatin'ny tontolon'ny firoboroboan'ny fanatontoloana dia mbola maro ny fanontaniana 
mipetraka. Fanontaniana iray no tena manan-danja ary tokony hanompanana ny fikarohana : 
ahoana no ifandraisan'ny antrôpôlôjia sy ny tantara amin'ny fandalinana ny 
fiarahamonin'olombelona ? 
 
Tezan-kevitra  6 : Antrôpôlôjia sy volana am-bava  
 
Ao amin'ny fiaraha-monina miaina amin’ny volana am-bava toa an'i Madagasikara, dia manana 
anjara toerana lehibe amin'ny fitehirizana sy fampitana ireo rafitra misy ny soatoavina ho an'ny 
taranaka ho avy ny volana am-bava. Mitana toerana lehibe eo anivon'ny fiaraha-monina maro 
ny fitenenana, amin'ny maha-mpiantoka ny fampitana kolontsaina azy. Ny antrôpôlôjian’ny 
volana am-bava dia mifantoka amin'ny tantara, hira, ohabolana ary ireo endrika fampitana am-
bava. Izany dia mamela antsika hahatakatra ny fomba fampitana fahalalana amin'ny taranaka 
mifandimby amin'ny kolontsaina izay tsy niantehitra tamin'ny fanoratana fa niankina bebe 
kokoa tamin'ny teny, izay matetika mifandray amin'ny fombafomba, angano ary famantatra.  

Ny fahaiza-mamorona sy ny fahaiza-mampifanaraka izay lazaina dia toetra manokana ho an'ny 
olombelona, tsy voafehin’ny teknôlôjia entina maneho ny volana am-bava. Ity volana am-bava 
vaovao ity dia tsy anisan'ny foto-kevitry ny volana am-bava amin'ny heviny antrôpôlôjika na 
dia tsy afaka manilika azy intsony aza isika. Izany rehetra izany dia mitaky fandinihana lalina 
sy adihevitra. Noho izany, ny fifanakalozan-kevitra dia tsy maintsy mifantoka indrindra 
amin'ireto teboka manaraka ireto :  

- Amin'ny fomba ahoana ny adihevitra am-bava no mandray anjara amin'ny fanangonana 
hevitra, fampitana fahalalana, fananganana hevitra ary fandraisana anjara ara-
demôkratika? 

- Ahoana ny toeran’ny am-bava manoloana ny famokarana "Olobe" (Godelier M.) 
manoloana ny fanatrarana ny faharanitan-tsaina ara-teknôlôjia? 

Tezan-kevitra 7 : Antrôpôlôjia sy etinôliteratiora  

Ny literatiora dia fitaratry ny kolontsaina, ny fomba amam-panao ary ny soatoavin'ny fiaraha-
monina. Ny etinôlôjia sy ny literatiora dia manambatra ny fomba fijeriny mba hamakafaka ireo 
literatiora ho loharanon'ny haifandinika miompana amin’ny foko, vavolombelon'ny fomba 
amam-panaon’ny fiarahamonina, fanehoana an'izao tontolo izao ary rafi-tsainy. Ity sehatry ny 
fikarohana ity dia mandinika ny fanehoan'ny asa soratra sy ny fampitandremany momba ireo 
singa ara-kolontsaina, ary ny fomba ahafahan'izy ireo mahazo bebe kokoa ny firafetan'ny 
fiainan’ny fiarahamonina. Ny tanjona amin'ny fandalinana ny asa soratra eo amin’ny foko sy 
ny literatiora amin'ny fomba fijery etinôlôjika dia ny hahita ireo rafi-pisainana, fomba fijery ary 
fihetseham-po aseho amin'ny fitantarana sy ny tantaran'ny vondron-kolontsaina iray. Ohatra, 
ny angano na tantara mampientam-po, izay toa mampiala voly fotsiny, dia matetika 
manankarena amin'ny tandindona, ny fitondran-tena; ary ny firafitry ny fitantarana dia izay 
mampahafantatra ny finoan'ny olona, ny firafitry ny fahefana, ny andraikitra ara-piarahamonina 
ary ny fomba fijery izao tontolo izao. Miankina matetika amin'ny fomba fiasa etnôgrafika ny 
fomba fandinika lahatsoratra miompana amin’ny haifoko, izay ahafahan'ny mpikaroka miara-
miasa mivantana amin'ny mpamorona angano na mpitantara mba hahazoana ny fitantarana  
araka ny tena tokony ho izy. Amin'ny toe-javatra sasany, tafiditra ao anatin'izany ny fandikana 
lovantsofina, fiezahana hitahiry ny fomba, ny feo ary ny fomba fiteny eo an-toerana. 

Ireo mpikaroka ara-poko sy literatiora dia mety hampiditra fanadihadiana miompana amin’ny 
fampitahana ihany koa mba hahatakarana an’izay fonosin’ny lohahevitry ny tantara na ny  

antony ara-kolontsaina maro, indraindray misy ny fiovaovana manan-danja izay maneho ny 
soatoavina eo an-toerana. 

Ireo lafin-javatra samihafa ireo dia azo halalinina sy dinihina mba hahazoana fahatakarana bebe 
kokoa momba ity sehatry ny fikarohana ity.  
 
Tezan-kevitra 8 : Antrôpôlôjia sy haiteny 
 

Lalina sy maro ny fifandraisana misy eo amin'ny antrôpôlôjia sy haiteny, satria ireo taranja roa 
ireo dia mifamatotra eo amin'ny fandalinany ny fiarahamonin'ny olombelona, ny kolontsaina 
ary ny fitondran-tenany. Ireto misy hevi-dehibe vitsivitsy amin'ireo fifandraisana ireo: 

- Haiteny sy antrôpôlôjia : Ity sehatra fianarana ity dia mandinika ny fomba fiforonan'ny 
fiteny sy ny firafitry ny kolontsaina. Izy io dia mandinika ny fomba hanehoan'ny fiteny 
ny rafi-piarahamonina, ny finoana ary ny fomba amam-panao ao amin'ny 
fiarahamonina. Liana amin'ny fampiasana fiteny amin'ny seha-piarahamonina 
manokana ny mpisehatra eo amin’ny haiteny antrôpôlôjika, toy ny fombafomba, ny 
fenitra ara-piarahamonina ary ny ambaratongan-kolontsaina. 

- Fiteny sy kolontsaina : Iray amin'ireo fifamatorana lehibe eo amin'ny antrôpôlôjia sy 
ny haiteny ny fiheverana fa ny fiteny dia tsy fitaovam-pifandraisana fotsiny, fa koa 
fampitana ny soatoavina ara-kolontsaina, finoana ary fomba amam-panao. Ny fiteny dia 
mitondra singa ara-kolontsaina, izay manampy amin'ny fahatakarana ny fomba 
fijerin'ny olona izao tontolo izao sy ny fifandraisany amin'ny tontolo iainany. 

- Sôsiôlingistika : Ity sampan’ny haiteny ity dia liana amin'ny fifandraisan'ny fiteny sy 
ny fiaraha-monina. Izy io dia mandinika ny fiantraikan'ny anton-javatra ara-
piarahamonina, toy ny saranga, ny maha-lahy na vavy, ny taona na ny jeôgrafia, eo 
amin'ny fampiasana ny fiteny. Ao amin'ny antrôpôlôjia, ny sôsiôlingistika dia 
ampiasaina handalinana ny fomba fiteny ao anatin'ny vondrona sy kolontsaim-
piarahamonina, ary mba hahatakarana ny fiovaovan'ireo fanao ireo amin'ny sehatra. 

- Etnôgrafian’ny serasera : Ity fomba fiasa ity, novolavolain'ny antrôpôlôgy toa an'i 
Dell Hymes, dia mikatsaka ny hahatakatra ny fomba fifandraisana amin'ny alàlan'ny 
fandalinana etnôgrafika. Tsy izay voalaza ihany no mamakafaka azy, fa koa hoe ahoana, 
rahoviana ary nahoana no ampiasaina amin'ny sehatra ara-kolontsaina manokana ny 
endri-pifandraisana iray. 

- Fiteny sy fiziana : Ny fiteny ihany koa dia fomba iray ahafahan'ny tsirairay sy ny 
vondrona maneho ny maha-izy azy.  

Ny velakevitra dia azo aompana amin'ny iray na maromaro amin'ireo seha-pandinihana ireo. 

Tezankevitra 9 : Antrôpôlôjia sy ny vakoka 

Ny vakoka, na azo tsapain-tanana na tsy azo tsapain-tanana, dia singa manan-danja amin'ny 
fiarovana ny maha-izy azy ny kolontsaina. Ny antrôpôlôjian’ny vakoka dia mikaroka ny fomba 
fandraisan'ny vondrom-piarahamonina ny lovany, na tsangambato, na toerana manan-tantara 
na fomba fanao mahazatra. Mandinika ihany koa ny fanamby ateraky ny fanatontoloana sy ny 
fitandroana ny vakoka manoloana ny fitaomana ara-kolontsaina avy any ivelany izy io. 

Ny iray amin'ireo hevi-dehibe eto dia ny fandinihana momba ny fiziana marolafy : 

- Inona no dikan'izany? 
- Ahoana no hiheverana azy amin’izao vanimpotoana izao? 

FEPETRA 

Ny velakevitra atolotra dia tsy maintsy aompana amin’ny iray amin’ireo tewan-kevitra eo 
ambony ireo. 

Halefa mailaka (amin’ny endrika word) izany, amin’ny adiresy :  

theis.rasoloarivony@univ-antananarivo.mg sy alice.ravonjiarisoa@inalco.fr 

Hahitana ny lohateny, ny fintina amin’ny voanteny 300 sy teny manan-danja 4 hatramin’ny 6. 
Ny fetra farany handefasana ny fintina dia ny alatsinainy 17 martsa 2025. Ny mpitantsoratra 
amin’ny fikaonandoha dia handefa fanamarinana ny faharaisana izany ho an’ireo olona nandefa 
ny fintin’ny velakevitra kasainy hatao. Ny komity siantifika no hampahafantatra ny valiny ho 
an’ireo rehetra izay voaray na ilana fanitsiana ny fintin’ny velakevitra hataony mialoha ny 
alatsinainy 05 may 2025.  

 

TETIANDRO 
 

Alatsinainy 17 martsa 2025 Fe-potoana farany handefasana ny fintina

Alatsinainy 05 may 2025 (farafahatarany) Fampahafantaran’ny komity siantifika 
an’ireo velakevitra voaray 

02 sy 03 septambra 2025 Andron’ny fikaonandoha 
 

SARAM-PISORATANA ANARANA 

Ny saram-pisoratana anarana ho an’ny mpandray anjara tsirairay dia toy izao manaraka izao : 
Miaraka amin’ny saran-tsakafo antoandro mandritra ireo andro roa (02 sy 03 septambra2025) 

 Mpampianatra-mpikaroka na Mpikaroka-mpampianatra: 180.000ar (€40 na $45 na £35) 
 Mpianatra manomana doctorat : 90.000ar (€20 or $22 or £18) 
 Sokajy hafa : 138.000ar (€60 or $32 or £27) 

Tsy misy saran-tsakafo antoandro mandritra ireo andro roa (02 sy 03 septambra 2025) 

 Mpampianatra-mpikaroka na Mpikaroka-mpampianatra: 138.000 (€30 or $35 or £27) 
 Mpianatra manomana doctorat : 70.000ar (15€ or $17 or £12) 
 Sokajy hafa : 270.000ar (€60 or $65 or £55) 

Fanamarihana. Ny laharana handefasana ny vola amin’ny “mobile banking” (taptap send, 
western union, moneygram, ria) dia hampahafantarina amin’ny manaraka. 

